
ШАРҚ МУТАФФАККИРЛАРИНИНГ ОИЛА ВА 

ОИЛАВИЙ МУНОСАБАТЛАРНИ МУСТАҲКАМЛАШ БОРАСИДАГИ 

ҒОЯЛАРИ 

 

 
Аннотатция. Ушбу мақолада оила ва оилавий муносабатлар, оилавий турмуш ва ундаги 

шахслараро муносабатлар маданияти тўғрисида шарқ мутаффакирларининг оқилона қарашлари, 

халқ оғзаки ижоди ва диний манбалардан  ғоялар ва қадимги халқлардан қолган асори ақиқаларда, 

муқаддас диний манбаларда, ўзбек халқининг оғзаки ижодий дурдоналарида, шарқнинг буюк 

мутаффаккирлари асарларида  шарқ халқлари, хусусан ўзбек халқига хос оилавий шахслараро 

муносабатларда намоѐн бўладиган одоб-ахлоқ қоидалари, меъѐрлари, инсоний фазилатлар ифодаси 

тўғрисида қимматли маълумотларни келтирилган.  

Калит сўзлар: оилавий муносабатлар, халқ оғзаки ижоди, диний манбалар, фарзанд камолоти, 

эркак билан аѐл муносабати, инсон камолоти, инсоний фазилатлар, соғлом турмуш тарзи, оила-

никоҳ, бола тарбияси, ҳамжиҳатлик, миллий психологик хусусиятлари, эр-хотиннинг бурчи ва 

вазифалари, оиланинг турмуш тарзи ва тарбиявий муҳити 

 

ИДЕИ ВОСТОЧНЫХ МЫСЛИТЕЛЕЙ О СЕМЬЕ И УКРЕПЛЕНИЮ  

СЕМЕЙНЫХ   ОТНОШЕНИЙ  

 

Аннотатция. В данной статье рациональные взгляды восточных мыслителей на семью и 

семейные отношения, семейную жизнь и культуру межличностных отношений в ней, идеи 

народного устного творчества и религиозных источников, а также произведения древних народов в 

акиках, сакральных религиозных источниках, устных творческие шедевры узбекского народа, 

произведения великих мыслителей востока, народов востока, в частности, ценные сведения о 

правилах этикета, нормах и выражении человеческих качеств, свойственных узбекскому народу в 

семье межличностные отношения. 

Ключевые слова: семейные отношения, фольклор, религиозные источники, развитие ребенка, 

отношения мужчины и женщины, развитие человека, человеческие качества, здоровый образ жизни, 

семья-брак, воспитание ребенка, гармония, национальные психологические особенности, 

обязанности и ответственность супругов, образ жизни семьи и образовательная среда 

 

IDEAS OF EASTERN THINKERS ABOUT FAMILY AND STRENGTHENING 

FAMILY RELATIONS 

 

Abstract: In this article, the rational views of eastern thinkers about family and family relations, 

family life and the culture of interpersonal relations in it, ideas from folk oral creativity and religious 

sources, and the works of ancient peoples in aqiqas, sacred religious sources, oral creative masterpieces of 

the Uzbek people, the works of great thinkers of the east, the peoples of the east , in particular, valuable 

information about the rules of etiquette, standards, and the expression of human qualities that are 

characteristic of the Uzbek people in family interpersonal relations. 

Key words: family relations, folklore, religious sources, child development, male-female relationship, 

human development, human qualities, healthy lifestyle, family-marriage, child education, harmony, national 

psychological characteristics, duties and responsibilities of the couple, family lifestyle and educational 

environment. 

 

Бугунги кунда мамлакатимизда оила ва оилавий муносабатларни қадрият сифатида улуғлаш, 

соғлом турмуш тарзини шакллантириш ва ривожлантириш, оилавий ажримларнинг олдини олиш ва 

никоҳни мустаҳкамлаш бўйича кенг қамровли ишлар амалга оширилмоқда. Хусусан, давлатимизда 

айнан оила институтини ривожлантиришга қаратилган меъѐрий хужжатлар, Ўзбекистон 

Республикаси Президентининг «Хотин-қизларни қўллаб-қувватлаш ва оила институтини 

мустаҳкамлаш соҳасидаги фаолиятни тубдан такомиллаштириш чора-тадбирлари тўғрисида» 2018 

йил 2 февралдаги ПФ-5325-сон Фармони бу борада фикримизни тўла исботи ҳисобланади.  

Шу ўринда шуни таъкидлаш зарурки, оилавий муносабатларни қадрлаш халқимизга хос бўлган 

алоҳида хусусиятлардан бири ҳисобланади. Тарихий маълумотларнинг гувоҳлик беришича, оилавий 

муносабатлар маданияти шарқ халқларида жуда қадимдан ривожланган ижтимоий воқелик 

эканлигини кўрсатади. Қадимги халқлардан қолган асори ақиқаларда, муқаддас диний манбаларда, 

ўзбек халқининг оғзаки ижодий дурдоналарида, шарқнинг буюк мутаффаккирлари асарларида  шарқ 

халқлари, хусусан ўзбек халқига хос оилавий шахслараро муносабатларда намоѐн бўладиган одоб-

ахлоқ қоидалари, меъѐрлари, инсоний фазилатлар ифодаси тўғрисида қимматли маълумотларни 

учратиш мумкин.  Манбаларда оиласиз инсоний ҳаѐтни тасаввур қилиб бўлмаслик, баркамол фарзанд 

тарбияси, ундаги эр-хотин ва ўзаро муносабатлар маданияти, бахтли ва фаровон турмуш кечириш 

йўллари, ҳаѐтий мисоллар ѐрдами билан ҳикматлар ва насиҳатлар кўринишида баѐн этилган. 

Дарҳақиқат, Шарқнинг буюк алломалари ва маърифатпарварлари ҳисобланган Абу Наср Форобий, 

Абу Райҳон Беруний, Абу Али ибн Сино, Кайковус, Юсуф Хос Ҳожиб, Алишер Навоий, Ҳусайн Воиз 

Кошифий, Заҳириддин Муҳаммад Бобур, Ризоуддин ибн Фахруддин, Аҳмад Дониш, Абдулла 

Авлоний, Фитрат ва бошқаларнинг асарларида Марказий осиѐда яшаб келаѐтган халқлар, жумладан, 

ўзбек халқининг оилавий ҳаѐти, ундаги ўзаро муносабатларнинг (айниқса эр-хотин) миллий 

психологик хусусиятлари, эр-хотиннинг бурч ва вазифалари, оиланинг турмуш тарзи ва тарбиявий 

муҳити ва бошқалар ҳақида қимматли фикрлар мавжуд . 

Оилавий турмуш ва ундаги шахслараро муносабатлар маданиятига хос масалалар буюк 

муҳаддис алломалар Муҳаммад ибн Исмоил Бухорий, Ат-Термизий ижодларида ҳамда тасаввуф 

фалсафасининг йирик намояндалари бўлмиш Аҳмад Яссавий, Баховуддин Нақшбанд, Нажмиддин 

Кубро тариқатларида ҳам кенг ѐритилгандир. 

Шарқ мутафаккирларининг илмий-маданий меросини ўрганар эканмиз, уларда баѐн қилинган 

оилавий турмуш қоидалари, ундаги шахслараро муносабатлар маданияти, фарзанд камолоти, эркак 

билан аѐл муносабати, инсоний фазилатларнинг шаклланиши ҳақидаги қимматли фикрлар шарқ 

халқлари, хусусан, ўзбек халқининг оғзаки ижоди, эпосининг (ўзбек халқ мақоллари, эртаклари, 

достонлари, афсоналари, ривоятлари) узвийлиги асосида таркиб топган илмий-маданий мерос 

эканлигини кўрамиз. 

Оилани кичик бир мамлакат десак, оиладаги ота-оналар ва фарзандлар ўртасидаги меҳр-

муҳаббат ва ўзаро самимий муносабатлар фарзандлар қалбида муқаддас Ватанимиз Ўзбекистонга 

бўлган меҳр-муҳаббат ва ўзаро самимий муносабатларнинг янада кучайишига, юртимизнинг 

фаровонлиги ва унинг мустаҳкамлиги, тинчлиги ва осойишталигига асос бўлади. 

Халқ оғзаки ижоди ва диний ғоялар ҳамда ҳикматномалар оғзаки тарзда авлоддан-авлодга 

кўчиб сайқаллашган ҳолда сақланиб келган бўлса, халқимиз орасидан етишиб чиққан донишманд ва 

алломалар эса ана шундай қимматли маълумотларни халқ анъаналари ва қадриятларига таянган ҳолда 

ўз асарларида ѐритган ҳолда илмий-маданий мерос сифатида келгуси авлодлар учун қолдирганлар. 

Улардан бири - жаҳон илм-фани ҳазинасига муносиб ҳисса қўшган мутафаккир олим Абу Наср 

Форобийдир. 

Абу Наср Форобий (873-950) жамият тараққиѐти қонуниятларини ва инсон камолоти 

босқичларини, инсонлар яшаш жараѐнида бахт-саодатга эришув йўлларини ўзининг машҳур асари 

"Фозил одамлар шаҳри"да баѐн этади.  

Форобий кераксиз урф-одатлардан (ҳозир ҳам оилавий ҳаѐтда, эр-хотин муносабатларида 

учрайди) воз кечиш, бахт саодатга эришиш йўллари ҳақида гапириб шундай дейди: Раҳбарлар (эр ѐки 

хотин) "ѐмон одатларни ўзида ифодаловчи ўтмишни ҳам ўзгартирмоғи керак. Акс ҳолда ўтмишни 

талабларига риоя этиб, унинг кайфияти сақланса, турмушда ҳеч қандай енгиллик, ўзгариш ва ўсиш 

ҳам бўлмайди". Ёки "Бахт саодатга эришув йўлида нимаики (билим, ахлоқ, касб-ҳунар) ѐрдам берса, 

уни сақламоқ, мустаҳкамламоқ нимаики зарарли бўлса, уни фойдали нарсага айлантиришга ҳаракат 

қилмоқ зарур" .  

Форобийнинг инсон камолоти, унинг жамиятдаги, оиладаги ўрни, ѐшларнинг вояга етишига 

таъсири тўғрисидаги фикрлари, инсонлар жамоасидаги ўзаро ҳамжиҳатлик, ѐрдам ҳақидаги 

ҳикматлари ҳозирги оилавий турмуш масалаларини ечишда, ундаги муносабатларни тўғри йўлга 

қўйишда фаровон турмуш кечириш учун дастуриламал бўлиб хизмат қилади. 

Шарқ мутаффаккирларидан Абу Райҳон Беруний (973-1048) ўз ижтимоий қарашларини акс 

эттирган яхлит ижтимоий таълимот яратмаган бўлса-да, лекин у ижтимоий масалалар бўйича ўзининг 

нуқтаи назарини кўпгина қомусий асарларида изҳор этишга ѐки улар юзасидан танқидий фикрлар 

айтишга ҳаракат қилган. Абу Райҳон Берунийнинг муайян қарашлари оилавий турмуш, оила ва 

никоҳ, оилавий қадриятлар ва унинг аъзолари ўртасидаги муносабатларига хосдир. 

Беруний ўрта Осиѐ, Қадимги Юнон ва Ҳинд халқлари ҳаѐтини яхши билгани учун улар амал 

қиладиган урф-одатлар, қадриятлар ва миллий маданиятларининг ўзига хос томонларини таққослаб 

таҳлил қилади. Ушбу таҳлиллар оила-никоҳ, оиладаги ўзаро муносабатларга ҳам хосдир. Жумладан, 

у оилаларнинг "полигамия" (эркак ѐки аѐл бир пайтнинг ўзида биттадан ортиқ эр ѐки хотинга эга 

бўлишига йўл қўйиладиган никоҳ шаклини билдиради) тури ҳақида ҳам қимматли маълумотларни 

келтиради. Масалан, Жанубий Ҳиндистон маданиятида туд эркаклари биологик нуқтаи назардан 

оталикни ўрнатиш билан қизиқмаганлар. Уларда болага оталик расмини амалга ошириш чоғида ўқли 

камонни ҳомиладор аѐлга тантанали суратда берган эркак боланинг отаси ҳисобланган. Агар 

кейинчалик бошқа бир эркак болага оталик қилишни хоҳлаб қолса, бу расм аѐлнинг навбатдаги 

ҳомиладорлигида такрорланган . Бу маълумотлар изланувчиларда ижтимоий тарихий тараққиѐт 

давомида оилавий турмушнинг такомиллашуви, оила-никоҳ муносабатларининг барқарорлашуви ва 

моногамия оила турининг келиб чиқиши тарихи ҳақида илмий тасаввурлар шаклланишига ѐрдам 

беради. 

Оилавий муносабатлар борасида қимматли фикрлар шарқ мутаффаккирларидан Ибн Сино 

асарларида ҳам келтирилади. Абу Али Ибн Синонинг (980-1037) "Донишнома", "Рисолаи ишқ", "Тиб 

қонунлари", "Уй хўжалиги" каби қатор асарлари Марказий Осиѐ халқлари ахлоқ-одоби, тарбия 

психологияси, фалсафа ва табобат оламида алоҳида ўрин тутади. Ибн Сино оилавий 

муносабатларнинг турли ва муҳим томонларини ѐритар экан, аввало оила бошлиғи эрнинг олдидаги 

масъулиятли вазифаларга эътиборини қаратади. Унинг фикрича, биринчи навбатда эр оиладаги 

тарбиявий ишларга доир ҳам назарий, ҳам амалий маълумотларга эга бўлиши шарт. Шундагина, у 

ҳақиқий оила бошлиғи бўла олади. Эр-хотин муносабати тенглик ҳамжиҳатлик ва ўзаро ҳурмат 

асосида қурилиши ҳақида тўхталиб, "Эркак киши оила бошлиғидир, у оиланинг барча эҳтиѐжларини 

қондирмоғи лозим, чунки бу унинг бирламчи вазифасидир. Аѐл эса эркакни яхши, муносиб йўлдоши 

ва бола тарбияси борасида энг яхши ворис ва ѐрдамчисидир" деб ѐзади Ибн Сино. 

Ибн Сино оилавий муносабатлар мароми оиладаги тинч тотувлик, меҳр-мурувват, оила ғурури 

ва шаъни кўп жиҳатдан аѐлларга ҳам боғлиқ эканлиги ҳақида кўп ѐзган. Жумладан, "Оила хўжалиги" 

асарида аѐллар ахлоқан энг мақбул, юқори инсоний фазилатларга эга бўлмоқлари лозим, деб ѐзади. 

Мамлакатимизда мустақилликнинг дастлабки йилларидан оиланинг жамиятдаги ўрни ва 

мавқеини ошириш, унинг ҳуқуқий асосларини яратиш энг муҳим вазифалар сифатида белгиланди. 

Ўзига хос миллий давлатчилик тарихимиз, халқимизнинг азалий қадрият ва анъаналари эътиборга 

олиниб, Конституциямизга ―Оила‖ боби киритилди. Бош Қомусимизнинг мазкур бобида оила 

жамиятнинг асосий бўғини эканлиги ҳамда жамият ва давлат муҳофазасида бўлиш ҳуқуқига эгалиги 

мустаҳкамлаб қўйилган. Шунингдек, унда никоҳ томонларнинг ихтиѐрий розилиги ва тенг 

ҳуқуқлилигига асосланиши, ота-оналар ўз фарзандларини вояга етгунларига қадар боқиш ва 

тарбиялаш, ўз навбатида вояга етган, меҳнатга лаѐқатли фарзандлар ўз ота-оналари ҳақида ғамхўрлик 

қилишга мажбурликлари, фарзандлар, ота-оналарининг насл-насаби ва фуқаролик ҳолатидан қатъи 

назар, қонун олдида тенглиги, оналик ва болалик давлат томонидан муҳофаза қилиниши ўз 

ифодасини топган. 

Кейинги вақтда оилавий муносабатларнинг ҳуқуқий асослари  мустаҳкамланди, оила 

манфаатларини, оналик ва болалик ҳуқуқини қонуний жиҳатдан янада муҳофаза қилиш бўйича қатор 

чора-тадбирлар амалга оширилди. Оила соғлигини сақлаш ва иқтисодий манфаатларини ҳимоя 

қилиш учун зарур шарт-шароитлар яратилди.  

Бундан ташқари Оила Кодекси, Меҳнат Кодекси, Фуқаролик Кодекси ва бошқа қоунун 

ҳужжатларида ҳам оилавий муносабатларни тартибга солиш назарда тутилган. Оила иши шу оила 

аъзоларининг шахсий иши деб, уларни ўз ҳолига ташлаб қўйиш бизнинг давлат ва жамиятимизга ѐд 

тушунчадир. Айниқса, бозор механизмларини жорий этиш билан биргаликда серфарзанд, кам 

таъминланган оилаларга, болаларга, болали ѐлғиз аѐлларга давлат ва жамоат ўз ѐрдамини кўрсатиб 

келмоқда. 

Яқинда қабул қилинган ―Мустаҳкам оила йили‖ давлат дастурида: ―жамиятимизнинг маънавий 

негизларини янада ривожлантириш, азалий миллий қадриятларни асраб – авайлаш ва мустаҳкамлаш, 

жамиятимизда юксак маънавий муҳитни кенг қарор топтириш, миллий менталитетимизга мутлақо ѐд 

бўлган ва кучайиб бораѐтган турли хил зарарли таъсирларга қарши туришда оилани ўрни ва 

аҳамиятини ошириш;  

Жисмонан соғлом, маънавий етук ва ҳар томонлама ривожланган баркамол авлодни 

тарбиялашда оилани ролини кучайтириш ва шу мақсадда оила институтининг таълим ҳамда тарбия 

муассасалари билан ўзаро амалий ҳамжиҳатлигини мустаҳкамлаш, уларнинг яқин ва самарали 

ҳамкорлигини таъминлаш‖ каби вазифалар жуда ўринли кўрсатиб ўтилган.  

Демак, оилавий барқарор муносабатларни мустаҳкамлашда миллий хусусиятларимиз акс этган 

манбаалар ва анъналаримизни асраб-авайлаш, ѐшларга, айниқса, турмуш қуриш остонасида турган 

йигит ва қизларга тарғиб қилиш, уларда этнопсихологик хусусиятларни ривожлантиришга, оилани 

қадрият сифатида қабул қилишга олиб боради. Ёши улуғ кексаларимизнинг берган насиҳатлари, 

юксак инсоний фазилатларини, етук маънавий – ахлоқий оламини, эзгу ниятда қилган дуоларини 

улуғлашимиз, ўрганишимиз лозим. Бундай хусусиятлар  ѐшлар учун ибрат бўла олади. Булар эса ўз 

навбатида қадриятлар мактаби бўлмиш оила институтини асраш ва оилавий муносабатларни 

мустаҳкамлашга, ажримларни олдини олишга хизмат қилади.  

